
 ጋዜጣዊ መግለጫ                                                                 
                                           ለተጨማሪ መረጃ ቀጥሎ በተመለከተው 

የአሜሪካ ኤምባሲ፤                                          ቁጥር ይደውሉ፡-011-130-7033 

አዲስ አበባ፤ኢትዮጵያ                           ድረገጽ፡- http://ethiopia.usembassy.gov  

 

የባለ አነስተኛ ይዞታ ገበሬዎችን የድኅረ-ምርት ብክነት 
በመቀነስ፣ምርታማነትንና የሽያጭ ገቢን የሚያሳድግ አዲስ መሣሪያ  

ከ1.5 ሚሊዮን በላይ የሚሆኑ ባለ አነስተኛ ይዞታ ገበሬዎች የዚህ የድኅረ-ምርት ደረጃ መወሰኛ 
መሣሪያ ተጠቃሚዎች ይሆናሉ 

 

አዲስ አበባ፣ኢትዮጵያ፤ መስከረም 20፤ 2007፡- ዛሬ በአሜሪካ የዓለምአቀፍ ልማት ኤጀንሲ(USAID)  
መጪውን ትውልድ መመገብ (Feed the Future Initiative) የተሰኘ የአሜሪካ መንግሥት መርሀ 
ግብር አካል የሆነው የግብርና ምርት የገበያ አቅርቦት ማሳደጊያ ፕሮግራም በኩል በበቾ ወሊሶ፣ አምቦና 
ኤረር የገበሬዎች የኅብረት ሥራ ዩኒየኖች አባላት ለሆኑ የባለ አነስተኛ ይዞታ ገበሬዎች የሰብል ደረጃ 
መወሰኛ መሣሪያዎችን አበረከተ፡፡   መሣሪያዎቹ በተለይም በበቆሎና በስንዴ ምርት በአጋዥነታቸው 
ተመራጭነት ያላቸው ሲሆኑ በድኅረ-ምርት የሚያጋጥምን የምርት ብክነት የሚቀንሱና የሰብል 
ጥራትንም ለመጨመር የሚያግዙ ናቸው፡፡ 

የዚህ የአዲሱ የድኅረ-ምርት አጋዥ መሣሪያ ርክክብ በኦሮሚያ፤ በአማራ፤ በትግራይና በደቡብ ክልሎች 
በሚገኙ 39 የገበሬዎች የኅብረት ሥራ ዩኒየኖች በኩል ከ1.5 ሚሊዮን በላይ የሚሆኑ ባለ አነስተኛ 
ይዞታ ገበሬዎችን ተጠቃሚ የሚያደርግ ይሆናል፡፡ የአሜሪካ መንግሥት በዓለም አቀፍ የልማት 
ኤጀንሲው በኩል ወደ 7 ሚሊዮን ብር የሚጠጋ ገንዘብ ለዚሁ የድኅረ-ምርት ሰብል ደረጃ መወሰኛ 
መሣሪያ ወጪ ያደረገ ሲሆን ውጤታማነቱን ለማሳደግም ገበያ ማገናኘትን ጨምሮ ተጠቃሚነትን ከፍ 
ለማድረግ የቴክኒክ ድጋፍ ይሰጣል፡፡ አዲሱ መሣሪያ ሚዛኖችን ጨምሮ የሰብል እርጥበት ጠቋሚዎችና 
የናሙና መሞከሪያዎች አሉት፡፡ 

የአሜሪካ ዓለም አቀፍ ልማት ኤጀንሲ በአራቱ ክልሎች ለሚገኙ የገበሬዎች የኅብረት ሥራ ዩኒየኖች 
ከሚያደርገው አጠቃላይ ድጋፍ በተጨማሪ የድኅረ-ምርት ሰብል አያያዝ አጋዥ መሣሪያዎችን፤ የሰብል 
ማጣሪያዎችን፤ የበቆሎ መፈልፈያዎችን፤የማጠኛ ዕቃዎችንና ተንቀሳቃሽ የከረጢት መስፊያ መኪኖችን 

http://ethiopia.usembassy.gov/

በዓለም የምግብ ፕሮግራም ሥር ግብይት ለዕድገት (P4P) በተሰኘ መርሀ ግብር  ተሳታፊ ለሆኑ 15 
የገበሬዎች ኅብረት ሥራ ዩኒየኖች አበርክቷል፡፡ 

የዚህ የድኅረ-ምርት አጋዥ ቴክኖሎጂ አቅርቦት ዋና ዓላማው የገበሬዎች የኅብረት ሥራ ዩኒየኖች 
አባላትን ገቢ ማሳደግ ሲሆን የግብርና ምርት የገበያ አቅርቦት ማሳደጊያ መርሀ ግብር በ2004 ዓ.ም. 
ከተጀመረበት ጊዜ አንሥቶ የተገኙ ስኬቶችን በማሳያነት ለመጥቀስ ያክል፡- የሽምብራ ምርት የድኅረ-
ምርት ብክነት ከ20 በመቶ ወደ 11 በመቶ ዝቅ በማለት በግማሽ ሊቀንስ የቻለ ሲሆን በድኅረ-ምርት 
ሥልጠናና ቴክኖሎጂ ዙሪያ የተሠሩ ሥራዎችም ከፍተኛ ውጤት ተገኝቶባቸዋል ሲሉ የአሜሪካ ዓለም 
አቀፍ ልማት ኤጀንሲ የሥራ ኃላፊ ጌሪ ሮብንስ ተናግረዋል፡፡ ይኸው ሥራ በኢትዮጵያ የባለ አነስተኛ 
ይዞታ ገበሬዎችን ምርታማነትና የኑሮ ደረጃ ለማሻሻል ሲባል ቀጣይነት ይኖረዋል ሲሉም አክለው 
ገልፀዋል፡፡ 

 

በአሜሪካ አለም አቀፍ የልማት ኤጀንሲ የሚመራው የግብርና ምርት የገበያ አቅርቦት ማሳደጊያ 
ፕሮግራም በኢትዮጵያ የሚተገበረው መጪውን ትውልድ መመገብ (Feed the Future Initiative) 
የተሰኘ መርሀ ግብር ዋና አካል በሆነው ACDI-VOCA ሲሆን የአሜሪካ ዓለም አቀፍ ልማት ኤጀንሲ 
ለኢትዮጵያ መንግሥት የግብርና ዕድገት መርሀ ግብር ከሚያደርገው ድጋፍ ትልቁን ድርሻ የሚይዝ 
ነው፡፡ 

 

 

 


